
COMUNE DE MARA (SS) 

 
DELIBERATZIONE DE SA GIUNTA 

COMUNALE  N. 44 DE SU 30/05/2022 
 

OGETU: GESTIONE SERVÌTZIU LUDOTECA - PERÌODU 2022/2023 LÌNIAS DE INDIRITZU A SU 

RESPONSÀBILE DE SU SERVÌTZIU. 

 

S’annu duamìgia e bintiduos, sa die trinta, de su mese de Maju a sas 5 e 35 de sero, s’est reunida in sa SEDE 

DE SA GIUNTA, posca de àere acumpridu totu sas formalidades prevìdidas dae sa Lege de s’Istadu e dae 

s’Istatutu, sa  Giunta Comunale suta de sa presidèntzia de su Sìndigu CHESSA PAOLO. 

 
A s’apellu nominale resurtat: 

 
CÀRRIGA SAMBENADU E NÙMENE PRESENTE 

SÌNDIGU CHESSA PAOLO EMMO 

VITZESÌNDIGU MONNI CRISTINA EMMO 

ASSESSORE SALARIS RICCARDO EMMO 

ASSESSORE FIORI ANTONIO EMMO 

 
Presentes n° 4 Ausentes n° 0 

 
Partètzipat su Segretàriu Comunale FALCHI ANTONIO MARIA, chi redatzionat custu verbale. 

 
Essende legale su nùmeru de sos interbènnidos, su Sìndigu CHESSA PAOLO, in sa calidade sua de  

Presidente, leat sa presidèntzia e decrarat aberta sa setziada pro tratare s’ogetu torradu a giùghere subra. 

SA GIUNTA COMUNALE 

 

PREMÌTIDU CHI: 

sa Ludoteca Comunale de Mara” est dae annos unu tzentru de recreu, de unione, educativu pro 

sos minores e si proponet, pro mèdiu de s’esperièntzia de su giogu, de favorèssere sa capatzidade 

de s’espressare, sa creatividade, sa formatzione personale e su protzessu de crèschida de su 

pitzinnu matessi; 

s’apaltu pro sa gestione de su servìtziu Ludoteca at a sessare in su mese de maju de su 2022 e chi, 

pro garantire sa continuidade dèvida de su servìtziu matessi, est netzessàriu ammaniare sos atos 

pro afidare in apaltu sa gestione cun decurrèntzia dae su mese de Làmpadas de su 2022; 

 

RECONNOTU chi est volontade de custa Amministratzione Comunale: 

sighire in sa promotzione de sas atividades de giogu e de recreu cun sa punna de favorèssere 

sa vida de relatzione e agregatzione; 

Garantire su Servìtziu Ludoteca a sos pitzinnos chi ant dae sos  3 a sos 14 annos cun 

atentzione particulare a sos pitzinnos chi ant discumbèniu e /o a arriscu de emarginatzione 

sotziale; 

 
CHI su servìtziu ludoteca at a èssere de su totu gratùitu; 

 
RECONNOTU : 

chi, cunforma a cantu apostivigadu dae sa Deliberatzione de sa Giunta Regionale n. 33/36 de 

su 08.08.2013, sas istruturas e sos servìtzios educativos pro sos pitzinnos prus minores 

devent àere personale cualificadu e chi su personale de sas Ludotecas devet àere su tìtulu de 

educadore e/o animadore sotziale o una Làurea de tres annos in matèrias educativas e 

pedagògicas cun esperièntzia cumproada; 

chi su nùmeru de sos pitzinnos iscritos a su servìtziu Ludoteca est como de prus o mancu 25, e chi, 

pro garantire unu raportu echilibradu tra personale educativu e pitzinnos, est netzessàriu 

previdire sa presèntzia in servìtziu de n. 2 operadores cualificados; 

 
CONSIDERADU chi est netzessàriu protzèdere a s’organizatzione de custu servìtziu pro custu annu 

currente 2022/2023; 

 

RITÈNNIDU: 

a) De apostivigare chi durante s’abertura at a èssere garantida sa presèntzia de n.2 operadores 

cualificados (un’educadore professionale e un’animadore); 

b) de istimare in € 12.864,00 (IVA e òneres de segura inclùdidos) s’ispesa cumplessiva presùmida pro 

s’afidamentu in apaltu de sa gestione de su servìtziu Ludoteca pro 10 meses a comintzare dae su mese 

de Làmpadas de su 2022 finas a su 31.03.2023; 

 
BIDA sa Delìbera de su Consìgiu Comunale n. 6 de su 14.03.2022 cun sa cale est  istadu 

aprovadu su documentu Ùnicu de Programmatzione 2022-2024 (DUP semplificadu); 

BIDU su Bilàntziu de Previsione de sos Tres annos 2022-2024 – Esertzìtziu Finantziàriu 2022, 

aprovadu cun  Delìbera de su Consìgiu Comunale n. 7 de su 14.03.2022; 

BIDA sa Deliberatzione de sa G.C.n.81 de su 31.12.2011 de individuatzione de sas Positziones 

Organizativas; 

 
BIDA s’adotzione de su Pianu Esecutivu de gestione e afidamentu de sos Responsàbiles de sos 

Servìtzios de sas summas istantziadas relativas a su Bilàntziu de Previsione pro s’esertzìtziu 

currente disponibilidade chi b’est restada relativa a sos esertzìtzios pretzedentes; 

BIDU s’Istatutu Comunale; 

BIDU su T.U.E.L. n. 267/2000; 

 

ACHISIDOS, su parre a favore de regularidade tècnica, e de regularidade contàbile, espressados 

dae sos Responsàbiles de sos Servìtzios Interessados,  cunforma a s’art. 49, c. 1 de su D.Lgs. 

267\2000 e mm.ii.ii; 

 

TOTU Custu premìtidu; 

 

CUN votatzione a  favore totu de acordu espressada cunforma a sa lege; 

 

DELÌBERAT 

 
DE LEARE A CUNSIDERU sas motivatziones acraradas in sa premissa, torradas a cramare in 

custu dispositivu, pro nde fàghere parte integrante e sustantziale; 

DE AUTORIZARE su Responsàbile de su Servìtziu sòtziu assistentziale a sa definitzione de 

sos atos netzessàrios pro s’afidamentu de su “Servìtziu gestione Ludoteca ”2022/2023 pro sa 

durada de n. 10 meses, a comintzare dae su mese de Làmpadas de su 2022 finas a su 31 de 

Martzu de su 2023 pro un’importu cumplessivu de € 12.864,00; 

DE RECONNÒSCHERE chi s’ispesa presùmida relativa a sa gestione de su servìtziu biblioteca  

che pare a € 12.864,00 agatat cobertura finantziària in su Cap. 11721 de su Bilàntziu de 

Previsione Esertzìtziu Finantziàriu 2022/2023. 

 
Cun àtera votatzione totu de acordu, espressada cunforma a sa lege, deliberat de torrare custa 

deliberatzione luego esecutàbile cunforma a s’art.134, comma 4° de su D.Lgs. 267/2000 e mm.ii.ii. 
 

 

PARRE DE REGULARIDADE TÈCNICA 

Su Responsàbile de su Servìtziu cunforma a s’at. 49 comma 1 de su TUEL 267/2000 in òrdine a sa proposta 

n.ru 300 de su 19/05/2022 espressat parre a FAVORE. 

 

Parre firmadu dae su Responsàbile de su Servìtziu ISTR. DIRETIVU DONEDDU SABRINA in data 
19/05/2022 

 

PARRE DE REGULARIDADE CONTÀBILE 

Su Responsàbile de su Servìtziu a, cunforma a su D.Lgs. 267/2000 art. 49 comma 1, in òrdine a sa 
regularidade contàbile de sa Proposta n.ru 300 de su 19/05/2022 espressat parre: a FAVORE 

 

Parre firmadu dae su Responsàbile de su Servìtziu CHESSA PAOLO in data 30/05/2022. 
 

LÈGHIDU APROVADU E SUTASCRITU 

 

Su Presidente  Su Segretàriu Comunale 

CHESSA PAOLO FALCHI ANTONIO MARIA 
 

NOTA DE PUBLICATZIONE N. 388 

Su 01/06/2022 est publicada in s’Albu Pretòriu sa Delìbera de Giunta N.ru 44 de su 30/05/2022 cun ogetu: 

GESTIONE SERVÌTZIU LUDOTECA - PERÌODU 2022/2023 LÌNIAS DE INDIRITZU A SU 

RESPONSÀBILE DE SU SERVÌTZIU. 

At a abarrare afissada pro 15 dies sighidas cunforma a s’art 124 de su T.U. 267/2000. 

 
Esecutiva cunforma a sas dispositziones de lege in vigèntzia. 

 
Nota de publicatzione firmada dae BUIONI ANGELA su 01/06/2022. 

. . . . ..Còpia digitale de documentu informàticu firmadu e produidu cunforma a su Dlgs 82/2005 e normas respetivas 

cullegadas 

